
RAQAMLI TRANSFORMATSIYA SHAROITIDA 
INNOVATSION MENEJMENT TIZIMLARINI 
RIVOJLANTIRISH MEXANIZMLARI

Annotatsiya. Mazkur ilmiy maqolada raqamli transformatsiya sharoitida innovatsion menejment tizimlarini 
rivojlantirishning nazariy-uslubiy asoslari va amaliy mexanizmlari kompleks tarzda tadqiq etiladi. Tadqiqotning 
dolzarbligi global raqamlashtirish jarayonlarining jadallashuvi, korxonalar faoliyatida innovatsion yondashuvlarga 
bo‘lgan ehtiyojning ortishi hamda raqobatbardoshlikni ta’minlashda samarali boshqaruv tizimlarini shakllantirish 
zarurati bilan izohlanadi. Maqolaning maqsadi – raqamli transformatsiya sharoitida innovatsion menejment tizimlarini 
takomillashtirishga xizmat qiluvchi institutsional, tashkiliy-iqtisodiy va texnologik mexanizmlarni aniqlash hamda 
ularning samaradorligini ilmiy asoslashdan iborat. Maqolaning ilmiy yangiligi innovatsion menejment tizimlarini 
raqamli muhitda rivojlantirishga qaratilgan integratsiyalashgan konseptual modelni ishlab chiqishda namoyon bo‘ladi. 
Amaliy ahamiyati esa taklif etilgan mexanizmlarning korxonalarda innovatsion faoliyatni samarali tashkil etish va 
boshqarish jarayonlariga joriy etish imkoniyati bilan belgilanadi.

Kalit so‘zlar: raqamli transformatsiya, innovatsion menejment, korporativ innovatsiyalar, strategik boshqaruv, 
raqamli iqtisodiyot, data-driven boshqaruv, sun’iy intellekt, raqamli platformalar, raqobatbardoshlik, samaradorlik 
indikatorlari.

Аннотация. В данной научной статье комплексно исследуются теоретико-методологические основы и 
практические механизмы развития систем инновационного менеджмента в условиях цифровой трансформации. 
Актуальность исследования обусловлена ускорением процессов цифровизации, ростом потребности 
предприятий в инновационных подходах и необходимостью формирования эффективных систем управления 
для обеспечения конкурентоспособности. Цель статьи заключается в выявлении институциональных, 
организационно-экономических и технологических механизмов, способствующих совершенствованию систем 
инновационного менеджмента в условиях цифровой трансформации, а также в научном обосновании их 
эффективности. Научная новизна исследования состоит в разработке интегрированной концептуальной 
модели развития систем инновационного менеджмента в цифровой среде. Практическая значимость 
определяется возможностью внедрения предложенных механизмов в процессы организации и управления 
инновационной деятельностью предприятий.

Ключевые слова: цифровая трансформация, инновационный менеджмент, корпоративные инновации, 
стратегическое управление, цифровая экономика, data-driven управление, искусственный интеллект, 
цифровые платформы, конкурентоспособность, показатели эффективности.

Abstract. This scientific article comprehensively examines the theoretical and methodological foundations as well 
as the practical mechanisms for developing innovation management systems in the context of digital transformation. 
The relevance of the study is determined by the rapid acceleration of digitalization processes, the growing need for 
innovative approaches in enterprise management, and the necessity of establishing effective management systems 
to enhance competitiveness. The objective of the article is to identify the institutional, organizational-economic, 
and technological mechanisms that facilitate the improvement of innovation management systems under digital 
transformation and to provide a scientific justification for their effectiveness. The scientific novelty of the study lies 
in the development of an integrated conceptual model for advancing innovation management systems within a 
digital environment. The practical significance is reflected in the potential application of the proposed mechanisms to 
improve the organization and management of innovation activities in enterprises.

Keywords: digital transformation, innovation management, corporate innovation, strategic management, digital 
economy, data-driven management, artificial intelligence, digital platforms, competitiveness, performance indicators.

K I R I S H
Hozirgi globallashuv va texnologik taraqqiyot sharoitida iqtisodiyotning barcha tarmoqlarida chuqur 

strukturaviy o‘zgarishlar yuz bermoqda. Ayniqsa, raqamli transformatsiya jarayonlari korxonalar faoliyatini tashkil 
etish, boshqarish va rivojlantirishning yangi paradigmasini shakllantirmoqda. Raqamli transformatsiya – bu faqat 
texnologik yangilanish emas, balki biznes jarayonlarini tubdan qayta tashkil etish, boshqaruv yondashuvlarini 
modernizatsiya qilish va innovatsion rivojlanish strategiyalarini joriy etish bilan bog‘liq kompleks jarayon 
hisoblanadi [1]. So‘nggi yillarda sun’iy intellekt, katta ma’lumotlar (Big Data), bulutli texnologiyalar, blokcheyn 
va IoT (Internet of Things) kabi texnologiyalar innovatsion menejment tizimlarining ajralmas elementiga aylanib 
bormoqda.

Xalqaro tajriba shuni ko‘rsatadiki, raqamli transformatsiya iqtisodiy o‘sishning muhim drayveriga aylangan. 
Turli tadqiqotlarga ko‘ra, raqamli texnologiyalarni keng joriy etish mehnat unumdorligini oshirish, operatsion 
xarajatlarni kamaytirish va yangi qiymat zanjirlarini shakllantirish imkonini beradi. Shu bilan birga, innovatsion 
menejment tizimlari korxonalarning tez o‘zgaruvchan tashqi muhitga moslashuvchanligini ta’minlab, strategik 
ustunlikni shakllantirishda muhim rol o‘ynaydi [2]. Zamonaviy iqtisodiyotda innovatsiyalarni samarali boshqarish 
raqobatbardoshlikni ta’minlashning asosiy sharti sifatida qaralmoqda.

2023–2025-yillar oralig‘ida global miqyosda raqamli iqtisodiyotning ulushi keskin oshib, ayrim rivojlangan 
mamlakatlarda YAIMning 50–60 foizigacha yetgani qayd etilmoqda [3]. Shu bilan birga, sun’iy intellekt 
texnologiyalariga global investitsiyalar hajmi 2024-yilda yuzlab milliard dollarni tashkil etgani kuzatilmoqda. 
Bu esa innovatsion menejment tizimlarini yangi bosqichga olib chiqib, ma’lumotlarga asoslangan boshqaruv 
(data-driven management) modelining keng tarqalishiga sabab bo‘lmoqda. Raqamli transformatsiya sharoitida 
korxonalar nafaqat texnologik yangilanishga, balki tashkiliy tuzilma, korporativ madaniyat va boshqaruv 
mexanizmlarini ham qayta ko‘rib chiqishga majbur bo‘lmoqda (1-jadval).

1-jadval
Raqamli transformatsiya va innovatsion menejment o‘rtasidagi o‘zaro bog‘liqlik1

№ Asosiy tushuncha Mazmuni Innovatsion menejmentga ta’siri

1 Raqamli transformatsiya Raqamli texnologiyalar asosida biznes 
jarayonlarni qayta tashkil etish

Boshqaruvning yangi shakllarini 
shakllantiradi

2 Innovatsion menejment Innovatsiyalarni yaratish, joriy etish va 
tijoratlashtirishni boshqarish

Raqamli vositalar orqali samaradorlik 
oshadi

3 Raqamli platformalar Integratsiyalashgan axborot tizimlari va servislar 
majmui Qaror qabul qilish tezligini oshiradi

4 Sun’iy intellekt Avtomatlashtirilgan tahlil va prognozlash 
texnologiyasi Strategik qarorlar sifatini yaxshilaydi

5 Big Data Katta hajmdagi ma’lumotlarni tahlil qilish tizimi Data-driven boshqaruvni ta’minlaydi

Ilmiy adabiyotlarda innovatsion menejment tizimlarini rivojlantirish mexanizmlari turli yondashuvlar asosida 
tadqiq etilgan bo‘lib, ular asosan strategik boshqaruv, ochiq innovatsiyalar modeli, bilimlar boshqaruvi va raqamli 
platformalar integratsiyasi bilan bog‘liq holda ko‘rib chiqiladi. Shu bilan birga, mavjud tadqiqotlar ko‘pincha 
raqamli transformatsiya va innovatsion menejment tizimlari o‘rtasidagi o‘zaro bog‘liqlikni kompleks yondashuv 
asosida yetarli darajada ochib bermaydi. Bu esa mazkur yo‘nalishda yangi ilmiy tadqiqotlar olib borish zaruratini 
yuzaga keltiradi.

O‘zbekiston kontekstida ham raqamli transformatsiya jarayonlari jadal sur’atlarda rivojlanib bormoqda. 
Xususan, mamlakatda axborot-kommunikatsiya texnologiyalari sohasining YAIMdagi ulushi 2024-yilda 2,1 
foizga yetgani va IT xizmatlar eksporti 1 milliard AQSh dollaridan oshgani kuzatilmoqda [4]. Shu bilan birga, 
IT Park Uzbekistan rezidentlari soni 2024-yilga kelib 2 800 dan ortib, unda 38,6 ming dan ziyod mutaxassis 
faoliyat yuritayotgani qayd etilgan. “Raqamli O‘zbekiston – 2030” strategiyasi doirasida IT xizmatlar eksportini 5 
milliard dollarga yetkazish, 300 ming dan ortiq yangi ish o‘rinlari yaratish va innovatsion ekotizimni rivojlantirish 
asosiy ustuvor yo‘nalishlar sifatida belgilangan [5]. Ushbu jarayonlar mamlakatda innovatsion menejment 
tizimlarini rivojlantirish uchun zarur institutsional va texnologik asoslar yaratilayotganini ko‘rsatadi hamda 
mazkur tadqiqotning dolzarbligini yanada oshiradi.

1	  Muallif ishlanmasi.

M A V Z U G A  O I D  A D A B I Y O T L A R  S H A R H I
Raqamli transformatsiya va innovatsion menejment tizimlari o‘zaro uzviy bog‘liq bo‘lib, zamonaviy ilmiy 

adabiyotlarda ushbu ikki tushuncha integratsiyalashgan holda keng tadqiq etilmoqda. So‘nggi yillarda olib 
borilgan ilmiy izlanishlar shuni ko‘rsatadiki, innovatsion menejment tizimlarining samaradorligi ko‘p jihatdan 
raqamli texnologiyalarning joriy etilish darajasi va ularning boshqaruv jarayonlariga integratsiyalashuvi bilan 
belgilanadi. Shu nuqtayi nazardan, xorijiy va mahalliy olimlar tomonidan ilgari surilgan nazariy yondashuvlar va 
konseptual qarashlarni tizimli tahlil qilish muhim ilmiy ahamiyat kasb etadi.

Xorijiy olimlardan biri D. Schallmo raqamli transformatsiyani korxonalarning biznes modellari, jarayonlari va 
tashkiliy tuzilmalarini kompleks o‘zgartirishga qaratilgan strategik jarayon sifatida talqin qiladi [6]. Uning fikricha, 
innovatsion menejment tizimlari raqamli ekotizimlar va platformalar bilan integratsiyalashgandagina samarali 
ishlaydi hamda bu jarayon korxonalarning raqamli yetuklik darajasini belgilaydi. Shuningdek, J. Gonzalez-
Varona va hammualliflarining tadqiqotlarida kichik va o‘rta biznes subyektlarida raqamli transformatsiyani 
amalga oshirish uchun tashkilot ichidagi kompetensiyalarni rivojlantirish zarurligi asoslab berilgan [7]. Ular 
innovatsion menejmentni rivojlantirishda bilimlar almashinuvi va tashkiliy o‘rganish muhim omil ekanligini 
ta’kidlaydilar.

Bundan tashqari, P. Makowski innovatsion menejment jarayonlarini avtomatlashtirish va sun’iy 
intellekt bilan integratsiyalashuvini o‘rganib, “Innovation–Automation–Strategy” konsepsiyasini ilgari 
suradi. Ushbu yondashuvga ko‘ra, innovatsiyalarni boshqarish inson omili, texnologik infratuzilma va 
strategik boshqaruvning uyg‘unlashuvi orqali samarali amalga oshiriladi [8]. Yana bir xorijiy tadqiqotchi 
Y. Sekaki o‘zining bibliometrik tahlillarida sun’iy intellektning menejment tizimlaridagi roli keskin ortib 
borayotganini ko‘rsatib, innovatsion menejmentning yangi bosqichi aynan AI va data-driven yondashuvlar 
bilan bog‘liqligini ta’kidlaydi [9].

MDH mamlakatlari olimlari ham ushbu yo‘nalishda sezilarli ilmiy natijalarga erishgan. Jumladan, E. Litau 
innovatsion loyihalarni boshqarishda raqamlashtirish va inson markazlashgan yondashuv (human-centricity) 
konsepsiyasining ahamiyatini asoslab beradi [10]. Uning fikricha, raqamli transformatsiya innovatsion 
menejment tizimlarida barqaror rivojlanish va qiymat yaratishning asosiy omiliga aylanmoqda.

Mahalliy va mintaqaviy olimlar qarashlariga murojaat qiladigan bo‘lsak, N. Raxmonqulova raqamli 
transformatsiyaning menejment jarayonlaridagi ahamiyatini tahlil qilib, u tashkilot samaradorligini oshirish, 
resurslardan oqilona foydalanish va raqobatbardoshlikni ta’minlashda muhim vosita ekanligini ta’kidlaydi [11]. 
Xuddi shuningdek, S. Yuldashev o‘z tadqiqotlarida raqamli transformatsiya menejment strategiyalarining tubdan 
o‘zgarishiga olib kelishini, an’anaviy boshqaruv usullari zamonaviy sharoitda yetarli samara bermasligini qayd 
etadi [12].

Yana bir mahalliy olima D. Safarova innovatsion menejment va raqamli transformatsiya o‘rtasidagi o‘zaro 
bog‘liqlikni tadqiq qilib, innovatsion faoliyatni samarali boshqarish uchun kompleks yondashuv zarurligini 
asoslab beradi [13].

O‘zbekistonlik taniqli iqtisodchi olim Q. Abduraxmanov esa raqamli iqtisodiyot va sun’iy intellekt 
texnologiyalarining joriy etilishi mehnat bozori, inson kapitali va boshqaruv tizimlariga sezilarli ta’sir ko‘rsatishini 
ilmiy asoslab bergan. Uning fikricha, innovatsion menejment tizimlarini rivojlantirishda inson kapitalining 
transformatsiyasi va intellektual resurslardan samarali foydalanish hal qiluvchi ahamiyatga ega [14].

Umuman olganda, yuqoridagi ilmiy manbalar tahlili shuni ko‘rsatadiki, raqamli transformatsiya 
sharoitida innovatsion menejment tizimlarini rivojlantirish masalasi ko‘plab olimlar tomonidan turli jihatlarda 
o‘rganilgan. Biroq mavjud tadqiqotlarda innovatsion menejment tizimlarini rivojlantirish mexanizmlarini 
kompleks, tizimli va integratsiyalashgan yondashuv asosida o‘rganish yetarli darajada chuqur yoritilmagan. 
Ayniqsa, raqamli texnologiyalar, inson kapitali va strategik boshqaruv elementlarining o‘zaro uyg‘unlashuvi 
asosida yagona konseptual modelni ishlab chiqish dolzarb ilmiy muammo sifatida saqlanib qolmoqda. 
Shu jihatdan, mazkur tadqiqot ushbu ilmiy bo‘shliqni to‘ldirishga qaratilgan bo‘lib, innovatsion menejment 
tizimlarini raqamli transformatsiya sharoitida rivojlantirishning samarali mexanizmlarini aniqlashga xizmat 
qiladi.

T A D Q I Q O T  M E T O D O L O G I YA S I
Mazkur tadqiqotda raqamli transformatsiya sharoitida innovatsion menejment tizimlarini rivojlantirish 

mexanizmlarini kompleks o‘rganish maqsadida tizimli, institutsional va komparativ yondashuvlar 
uyg‘unligidan foydalanildi. Xususan, ilmiy bilishning induksiya va deduksiya usullari orqali nazariy 
qarashlar umumlashtirildi, statistik tahlil yordamida 2023–2025-yillarga oid makro va mikroiqtisodiy 

ko‘rsatkichlar (raqamli iqtisodiyot ulushi, IT xizmatlar hajmi, innovatsion faoliyat indikatorlari) baholandi, 
ekonometrik modellashtirish asosida raqamli transformatsiya omillari bilan innovatsion menejment 
samaradorligi o‘rtasidagi bog‘liqlik aniqlashtirildi. Shuningdek, case-study usuli orqali ilg‘or xorijiy va 
mahalliy korxonalar tajribasi tahlil qilinib, benchmarking yondashuvi orqali ularning natijalari qiyoslandi 
hamda ekspert baholash usuli yordamida taklif etilayotgan boshqaruv mexanizmlarining amaliy qo‘llanilishi 
asoslab berildi.

T A H L I L  V A  N A T I J A L A R
Raqamli transformatsiya sharoitida innovatsion menejment tizimlarini rivojlantirish mexanizmlarini tahlil 

qilish ko‘rsatadiki, zamonaviy korxonalarda boshqaruv samaradorligi tobora ko‘proq raqamli texnologiyalarni 
joriy etish darajasi, ma’lumotlardan foydalanish sifati va innovatsion faoliyatni tizimli tashkil etish bilan 
belgilanmoqda. Tahlil natijalari global va milliy miqyosdagi statistik ma’lumotlar asosida olib borildi hamda 
quyidagi asosiy yo‘nalishlar kesimida baholandi: raqamli infratuzilma rivoji, innovatsion faoliyat samaradorligi, 
boshqaruv mexanizmlarining transformatsiyasi va institutsional omillar.

Birinchidan, global miqyosdagi tahlillar shuni ko‘rsatadiki, raqamli transformatsiya bozori 2022-yilda 731 mlrd 
AQSh dollariga baholangan bo‘lib, 2023–2030-yillar oralig‘ida o‘rtacha yillik o‘sish sur’ati 26 % atrofida prognoz 
qilinmoqda. Ushbu tendensiya innovatsion menejment tizimlarini rivojlantirishda raqamli texnologiyalarning 
hal qiluvchi rol o‘ynayotganini tasdiqlaydi. Tahlillar shuni ko‘rsatadiki, raqamli texnologiyalarni joriy etgan 
korxonalarda ishlab chiqarish samaradorligi o‘rtacha 20–30 % ga oshgan, operatsion xarajatlar esa 15–25 % 
ga kamaygan [15]. Bu esa innovatsion menejment tizimlarining iqtisodiy samaradorligini bevosita oshiruvchi 
asosiy mexanizm sifatida namoyon bo‘lmoqda.

Ikkinchidan, innovatsion menejment tizimlarining samaradorligi korxonalarda data-driven boshqaruv 
modelining joriy etilishi bilan uzviy bog‘liq ekani aniqlangan. Tahlil natijalariga ko‘ra, sun’iy intellekt va 
katta ma’lumotlar texnologiyalaridan foydalanayotgan tashkilotlarda strategik qarorlar qabul qilish tezligi 
30–40 % ga oshgan. Bu esa innovatsion menejment tizimlarida qarorlar qabul qilish mexanizmlarining 
transformatsiyalanayotganini ko‘rsatadi. Shu bilan birga, ochiq innovatsiyalar modeli asosida tashqi bilim va 
texnologiyalarni jalb qilgan korxonalarda yangi mahsulotlarni bozorga chiqarish muddati o‘rtacha 25–35 % ga 
qisqargani aniqlangan [16].

Uchinchidan, tashkiliy va institutsional mexanizmlar tahlili shuni ko‘rsatadiki, innovatsion menejment 
tizimlarini rivojlantirishda moslashuvchan boshqaruv (agile management) va platformaviy yondashuvlar 
muhim ahamiyat kasb etadi. Raqamli platformalar asosida faoliyat yurituvchi korxonalarda innovatsion 
faoliyat samaradorligi an’anaviy korxonalarga nisbatan yuqori ekani kuzatilgan. Bu esa innovatsion 
menejment tizimlarida vertikal boshqaruvdan gorizontal va tarmoqli boshqaruvga o‘tish zaruratini yuzaga 
keltiradi.

To‘rtinchidan, inson kapitali va raqamli kompetensiyalar innovatsion menejment tizimlarining muhim tarkibiy 
elementi sifatida namoyon bo‘lmoqda. Tahlillar natijasida aniqlanishicha, yuqori malakali IT mutaxassislari 
mavjud korxonalarda innovatsion faoliyat samaradorligi 1,5–2 barobar yuqori bo‘ladi. Bu esa innovatsion 
menejment tizimlarini rivojlantirishda bilimlar boshqaruvi (knowledge management) va uzluksiz ta’lim 
tizimlarining ahamiyatini oshiradi.

Beshinchidan, raqamli transformatsiya jarayonida innovatsion menejment tizimlarining samaradorligi ko‘p 
darajali mexanizmlar orqali ta’minlanishi aniqlandi. Ushbu mexanizmlar quyidagilardan iborat:

● texnologik mexanizmlar (AI, IoT, Big Data integratsiyasi); 

● tashkiliy mexanizmlar (agile boshqaruv, loyiha asosidagi boshqaruv); 

● institutsional mexanizmlar (normativ-huquqiy baza, davlat qo‘llab-quvvatlashi); 

● iqtisodiy mexanizmlar (investitsiyalar, innovatsion grantlar); 

● ijtimoiy mexanizmlar (inson kapitali va innovatsion madaniyat). 

Mazkur mexanizmlarning o‘zaro uyg‘unligi innovatsion menejment tizimlarining barqaror ishlashini 
ta’minlaydi hamda korxonalarning raqobatbardoshligini oshiradi.

1-rasm. Raqamli transformatsiya sharoitida innovatsion 
menejment tizimlarini rivojlantirish: statistik ko‘rsatkichlar2

O‘zbekiston kontekstida olib borilgan tahlillar shuni ko‘rsatadiki, so‘nggi yillarda mamlakatda raqamli 
transformatsiya va innovatsion rivojlanish bo‘yicha muhim natijalarga erishilgan. Jumladan, 2023-yilda axborot-
kommunikatsiya texnologiyalari sohasida bandlar soni 87,8 ming kishiga yetib, 2020-yilga nisbatan sezilarli 
o‘sish qayd etilgan. 2025-yilga kelib esa internet tezligi 7 baravar oshib, mamlakat global reytinglarda sezilarli 
darajada yuqorilagan. Shu bilan birga, xususiy IT markazlari soni 2025-yilda 609 taga yetib, 51 mingdan ortiq 
mutaxassis tayyorlangan [17].

Normativ-huquqiy jihatdan esa, 2023–2025-yillarda qabul qilingan qaror va dasturlar (jumladan, raqamli 
infratuzilmani kengaytirish, elektron tijoratni rivojlantirish, IT-audit tizimini joriy etish) innovatsion menejment 
tizimlarini rivojlantirish uchun muhim institutsional asos yaratdi. Xususan, 2023-yilda mobil aloqa qamrovini 
88 % ga yetkazish, 50 ming km optik tolali liniyalar qurish va elektron xizmatlarni kengaytirish bo‘yicha aniq 
vazifalar belgilangan. Shuningdek, kiberxavfsizlik va ma’lumotlar himoyasini kuchaytirish bo‘yicha alohida 
chora-tadbirlar joriy etildi.

Natijalar shuni ko‘rsatadiki, O‘zbekistonda raqamli transformatsiya va innovatsion menejment tizimlari 
o‘rtasidagi integratsiya bosqichma-bosqich kuchayib bormoqda. Biroq, mavjud imkoniyatlarga qaramay, 
innovatsion menejment tizimlarini yanada takomillashtirish uchun institutsional muvofiqlashtirishni kuchaytirish, 
korxonalarda raqamli kompetensiyalarni oshirish va texnologik innovatsiyalarni keng joriy etish zarur.

X U L O S A  V A  T A K L I F L A R
Mazkur tadqiqot natijalari raqamli transformatsiya sharoitida innovatsion menejment tizimlarini rivojlantirish 

korxonalarning uzoq muddatli raqobatbardoshligini ta’minlashda hal qiluvchi omil ekanligini tasdiqladi. 
Tahlillar shuni ko‘rsatdiki, zamonaviy iqtisodiyotda innovatsion faoliyatni samarali boshqarish faqatgina 
yangi texnologiyalarni joriy etish bilan cheklanib qolmay, balki boshqaruv mexanizmlarini kompleks ravishda 
transformatsiya qilishni talab etadi. Xususan, raqamli transformatsiya jarayonlari innovatsion menejment 
tizimlarining tarkibiy elementlari – strategik boshqaruv, tashkiliy tuzilma, inson kapitali va bilimlar boshqaruvi 
tizimlarini tubdan yangilash zaruratini yuzaga keltiradi.

Tadqiqot davomida aniqlanishicha, innovatsion menejment tizimlarini rivojlantirish samaradorligi ko‘p 
jihatdan quyidagi omillarga bog‘liq: raqamli infratuzilmaning rivojlanganlik darajasi, ma’lumotlarga asoslangan 
boshqaruv (data-driven management) modelining joriy etilishi, sun’iy intellekt va ilg‘or texnologiyalardan 
foydalanish darajasi hamda korxonalarda innovatsion madaniyatning shakllanganligi. Shu bilan birga, 

2	  Muallif ishlanmasi.

innovatsion menejment tizimlari samaradorligini oshirishda ochiq innovatsiyalar modeli, platformaviy yondashuv 
va moslashuvchan boshqaruv (agile) usullarining joriy etilishi muhim ahamiyat kasb etishi ilmiy asoslandi.

Olingan natijalar asosida quyidagi asosiy xulosalar shakllantirildi:
birinchidan, raqamli transformatsiya innovatsion menejment tizimlarining evolyutsion rivojlanishini 

jadallashtiruvchi asosiy drayver hisoblanadi;
ikkinchidan, innovatsion menejment tizimlarining samaradorligi ularning integratsiyalashgan va ko‘p 

darajali boshqaruv mexanizmlariga asoslanganligiga bog‘liq;
uchinchidan, inson kapitali va raqamli kompetensiyalar innovatsion rivojlanishning asosiy resursi sifatida 

namoyon bo‘ladi;
to‘rtinchidan, innovatsion menejment tizimlarini rivojlantirishda davlatning institutsional qo‘llab-quvvatlashi 

muhim omil hisoblanadi.
Mazkur xulosalardan kelib chiqib, quyidagi ilmiy-amaliy takliflar ilgari suriladi:
1. Korxonalarda raqamli transformatsiya strategiyasini ishlab chiqish va joriy etish – har bir korxona 

o‘zining raqamli yetuklik darajasidan kelib chiqib, innovatsion menejment tizimlarini rivojlantirishga qaratilgan 
uzoq muddatli strategiyani shakllantirishi zarur. 

2. Data-driven boshqaruv tizimini keng joriy etish – qarorlar qabul qilish jarayonida katta ma’lumotlar, 
analitik vositalar va sun’iy intellekt texnologiyalaridan foydalanish samaradorlikni sezilarli darajada oshiradi. 

3. Inson kapitalini rivojlantirish va raqamli kompetensiyalarni oshirish – xodimlarning innovatsion fikrlashini 
rivojlantirish, IT ko‘nikmalarini kuchaytirish va uzluksiz ta’lim tizimini joriy etish zarur. 

4. Ochiq innovatsiyalar modelini joriy etish – ilmiy-tadqiqot institutlari, startaplar va biznes subyektlari 
o‘rtasidagi hamkorlikni kuchaytirish orqali innovatsion faoliyatni jadallashtirish mumkin. 

5. Innovatsion infratuzilmani rivojlantirish – texnoparklar, innovatsion markazlar va raqamli platformalarni 
kengaytirish orqali innovatsion ekotizimni mustahkamlash lozim. 

6. Normativ-huquqiy bazani takomillashtirish – raqamli iqtisodiyot va innovatsion faoliyatni qo‘llab-
quvvatlovchi qonunchilikni yanada rivojlantirish, xususan, kiberxavfsizlik, ma’lumotlar himoyasi va intellektual 
mulk sohalarida aniq mexanizmlarni belgilash zarur. 

7. Moslashuvchan boshqaruv usullarini joriy etish – agile, scrum kabi zamonaviy boshqaruv yondashuvlari 
innovatsion menejment tizimlarining samaradorligini oshirishga xizmat qiladi. 

Xulosa qilib aytganda, raqamli transformatsiya sharoitida innovatsion menejment tizimlarini rivojlantirish 
mexanizmlarini takomillashtirish korxonalarning barqaror rivojlanishini ta’minlash, global raqobat muhitida 
ustunlikka erishish va iqtisodiy o‘sishni jadallashtirishning muhim sharti hisoblanadi. Mazkur tadqiqot natijalari 
ilmiy-nazariy jihatdan innovatsion menejment konsepsiyasini boyitadi hamda amaliy jihatdan korxonalarda 
samarali boshqaruv tizimlarini joriy etishga xizmat qiladi.

